
PËR REZULTATET E KONSULTIMIT PUBLIK TË PROJEKTVENDIMIT
“PËR MIRATIMIN E VLERËSIMIT TË RISKUT NGA FATKEQËSITË NË  NIVEL QENDROR”

1. Titulli i projektaktit: Projektvendim “Për miratimin e Vlerësimit të Riskut nga Fatkeqësitë në Nivel Qendror”.
1. Referenca tek Programi i Përgjithshëm Analitik i Projektakteve për vitin 2022: nr.20
1. Referenca tek Plani Vjetor i Konsultimit për vitin 2022: nr.8
1. Referenca tek Vlerësimi i Ndikimit Rregullator (VNR): 5
1. Referenca tek Plani Kombëtar për Integrimin Evropian: PKIE 2023-2025.

2. Kohëzgjatja e konsultimeve
Specifikoni kohëzgjatjen e përgjithshme të konsultimeve publike sa i përket ditëve të punës, përfshirë datën e hapjes dhe mbylljes së konsultimeve publike; nëse kohëzgjatja ishte më e shkurtër se 20 ditë pune e paraparë me ligj, jepni arsye për shkurtimin e kohëzgjatjes.

[bookmark: _GoBack]Me 30.08.2022 është dërguar Vlerësimi i Riskut për mendim dhe komente teknike në ministritë e linjës dhe institucionet që kanë qenë pjesë e Grupit Ndërinstitucional të Punës, konkretisht Ministrisë së Brendshme, Ministrisë për Evropën dhe Punët e Jashtme, Ministrisë së Financave dhe Ekonomisë, Ministrisë së Infrastrukturës dhe Energjisë, Ministrisë së Bujqësisë dhe Zhvillimit Rural, Ministrisë së Arsimit dhe Sportit, Ministrisë së Shëndetësisë dhe Mbrojtjes Sociale, Ministrisë së Turizmit dhe Mjedisit, Ministrisë së Drejtësisë, Ministrisë së Kulturës, Kabinetit të Ministrit të Shtetit për Rindërtimin, Agjencisë së Menaxhimit të Burimeve Ujore, Institutit të Gjeoshkencave, Shërbimit Gjeologjik Shqiptar, Agjencisë Kombëtare të Planifikimit të Territorit, Institutit të Shëndetit Publik, Universitetit Politeknik të Tiranës, Universitetit Bujqësor të Tiranës, Universitetit të Mjekësisë - Tiranë, Universitetit të Tiranës, Autoritetit Shtetëror për Informacionin Gjeohapësinor, Agjencisë Kombëtare të Mjedisit, Agjencisë Kombëtare të Zonave të Mbrojtura, Agjencisë Kombëtare të Bregdetit, Agjencisë Kombëtare të Pyjeve, Autoritetit Kombëtar të Ushqimit, Korporatës Elektroenergjitike Shqiptare, Komitetit Kombëtar të Digave të Mëdha, Inspektoratit Shtetëror Teknik dhe Industrial, Agjencisë Kombëtare të Burimeve Natyrore, Autoritetit Kombëtar për Sigurinë dhe Emergjencat në Miniera, Institutit të Fizikës Bërthamore të Zbatuar, Institutit të Ndërtimit, Institutit të Statistikave, Agjencisë Kombëtare të Turizmit dhe Autoritetit Rrugor Shqiptar.    

Njëkohësisht dokumenti u publikua në RENJK më datë 08.09.2022 për marrjen e komenteve dhe rekomandimeve nga qytetarët dhe shoqëria civile deri më datë 28.09.2022.


3. Metoda e konsultimit
Listoni të gjitha metodat e konsultimit të përdorura, të tilla si konsultimet elektronike (Regjistri Elektronik, posta elektronike, faqet e internetit, etj.), Takimet publike, seancat e organeve këshilluese…, dhe siguroni informacione për afatin kohor, kohëzgjatjen dhe afatet e tyre.
Shpjegoni se si u shpërnda informacioni mbi konsultimet e hapura, si u ftuan palët e interesuara të kontribuojnë.
Përfshini gjithashtu aktivitete nga konsultimet paraprake nëse janë organizuar të tilla).

· Nëpërmjet RENJK:
Me publikimin në RENJK (https://konsultimipublik.gov.al/Konsultime/Detaje/510), u vendos një afat 20 ditor për dhënien e sugjerimeve/komenteve mbi draftin e dokumentit, të cilat mblidhen nga personat përgjegjës dhe vlerësohen më tej.
· Nëpërmjet adresës së emailit: konsultim.publik@mod.gov.al:
Me qëllim lehtësimin e dhënies së komenteve/sugjerimeve nga çdo i interesuar, në faqen zyrtare të Ministrisë së Mbrojtjes, në rubrikën e dedikuar për konsultimin publik, krahas drafteve të projektligjit, është vënë në dispozicion edhe një adresë elektronike.
· Nëpërmjet adresës postare: “Rruga e Dibrës, Garnizoni “Skënderbej”, Tiranë”:
Çdo palë e interesuar mund të dërgojë në formë shkresore, në adresë të Ministrisë së Mbrojtjes të gjitha komentet/sugjerimet mbi përmbajtjen e projektligjit.

4. Palët e interesit të përfshira
Listoni të gjithë palët e interesuara, qoftë organizata apo individë, të cilët kanë dhënë komente/kontribut në konsultimet publike përmes metodave të ndryshme të konsultimit, gjatë gjithë procesit të hartimit.
Përmendni gjithashtu numrin dhe strukturën e palëve të interesuara që morën pjesë në takime publike ose seanca të organeve këshilluese.
Specifikoni palët e interesuara që morën pjesë në grupin e punës për hartimin e aktit.

Përgjatë procesit të hartimit të dokumentit të Vlerësimit të Riskut nga Fatkeqësitë në nivel qendror dhe zhvillimit të takimeve me Grupet Ndërinstitucionale të Punës, janë zhvilluar edhe vizita në terren si dhe takime me Grupet e Interesit, si më poshtë vijon: 

Për Riskun Teknologjik: 

1. Në datë 30.03.2022 u zhvillua takim në shoqërinë “La Petrolifera Italo Rumena” sh.a. (PIA), Vlorë, si dhe u vizitua terminali i depozitave dhe Portin e Hidrokarbureve “Vlora-1”;
2. Në të njëjtën datë u zhvillua takim në shoqërinë “TEC Vlora” sh.a. si dhe u vizituan ambientet e TEC-it; 
3. Në datë 31.03.2022 u zhvillua takim në shoqërinë “ALBPETROL” sh.a., Patos.
4. Në të njëjtën datë u zhvillua takim dhe në shoqërinë “Bankers Petroleum” Ltd, Fier. Në takim ishte prezent edhe përfaqësues i aksionerit të kompanisë “Bankers”;
5. Në datë 01.04.2022 u zhvillua takim në Stacionin e Kompresorëve të Gazsjellësit Trans Adriatik (kompania TAP AG), në Seman, Fier;  
6. Në datë 24.05.2022 u zhvillua takim në Impiantin e Furnizimit me Ujë të Bovillës, në administrim të Ndërmarrjes së Ujësjellësit Tiranë, Impiantit të Trajtimit të Ujit të Bovillës, në Paskuqan, si dhe në liqenin e Bovillës, Ndërmarrja e Ujësjellësit Tiranë;
7. Në të njëjtën datë u zhvillua takim në Fabrikën e prodhimit të Vajit të Lulediellit “Olim”, Tiranë, me teknologun e “OLIM”; 
8. Në datë 26.05.2022 u zhvillua takim në Portin e Hidrokarbureve “Porto Romano” në administrim të shoqërisë koncesionare “Romano Port” sh.a. në Porto Romano, Durrës. 
9. Në të njëjtën datë u zhvillua takim në Fabrikën e Pasurimit të Kromit sh.p.k., Bulqizë.

Për Sëmundjet Infektive (Epidemi, Pandemi, etj.):
1. Në datë 12.05.2022 u zhvillua takim në Portin e Durrësit, për protokollet e pranimit të udhëtarëve dhe trajtimit të rasteve.
2. Në datë 13.05.2022 u zhvillua takim me strukturat e aeroportit të Rinasit, gjithashtu për vlerësimin e protokollove të udhëtarëve.
3. Në datë 31.05.2022 u zhvillua takim në Kompanitë Erzeni dhe Lufra, për procedurat standarde të përpunimit dhe prodhimit.

Për Zjarret në Pyje:
1. U zhvillua takim në ambientet e UNDP me përfaqësuesin e projektit JICA, lidhur me ngritjen e një sistemi të paralajmërimit të hershëm për zjarret në Shqipëri;
2. Në datë 17.03.2022 u zhvillua vizita e parë në terren dhe takimi me strukturat vendore që merren me zjarret në prefekturën e Vlorës;
3. Në datë 18.03.2022 u zhvillua takim në Universitetin Epoka.
4. Në datë 09.05.2022 u zhvillua takim në Ambasadën Suedeze me qëllim informues; 
5. Në datë 10.05.2022 u zhvillua takim me palët e interesuara vendore në ambientet e Prefekturës së Qarkut Kukës; 

Për Përmbytjet nga Lumenjtë, Përrenjtë dhe Çarjet e Digave:
   U zhvillua vizitë me përfaqësues të mbrojtjes civile në institucionet lokale përgjegjëse për hartimin e Planit të Emergjencave në Bashki. 

Për sa i përket Riskut nga Tërmetet dhe atij nga Rrëshqitjet e tokës, janë zhvilluar takime në terren në Qarkun e Tiranës, Durrësit, Beratit, Kukësit, Vlorës, dhe Elbasanit.    

Dokumenti është përcjellë tek pjesëmarrësit, (edhe në palët e interesit jo pjesëmarrës) nëpërmjet postës elektronike, nga ku u morën kontribute për t’u përfshirë në dokument.

5. Pasqyra e komenteve të pranuara me arsyetimin e komenteve të pranuara/ refuzuara
Gruponi komentet/ propozimit e pranuara sipas çështjes që ato ngritën;
Gruponi komente të ngjashme së bashku dhe renditni palët e interesuara që i ngritën ato;
Shpjegoni cili ishte vendimi i marrë dhe sqaroni shkurtimisht arsyet për të.

Komentet janë marrë në konsideratë, trajtuar, refuzuar apo reflektuar rast pas rasti, sipas takimeve të zhvilluara me grupet e interesit, gjatë procesit të hartimit të dokumentit të Vlerësimit të Riskut nga Fatkeqësitë në nivel qendror. 
